
ГОЛОС  САМУРА

   Рапар ягъиз
башламишнава

18- ЯНВАРДИЛАЙ чи рес-
публикада гьа жергедай яз чи
райондани коронавирусдиз
акси рапар ягъиз башламиш-
нава.  Дагъустанда рапар
ягъун патал  27 ц ентрди
кlвалахзава.

Сифте нубатда, рапар дух-
турризни малимриз ядайвал
я. Раб ядалди вилик корона-
вирусдиз талукь антитела
авани, авачни тайинарун па-
тал махсус тест тухузва. Ан-
титела авайбуруз раб язавач.
Бедендин чимивал, давление
ахтармишзава.

Дагъустанда коронавирус-
диз акси яз язавай рапунин
т l вар «ГАм-КоВид -Вак»
(«СпутникV») я. Ам арадал
гъанвайбуру тестикьарзавай-
вал, и вакцина тlугъвалдиз
аксибурун арада виридалай-
ни къуватлубурукай сад я.

Къейд ийин хьи, коронави-
русдиз акси раб разивал аваз
ва пулсуздаказ язава. Вакци-
надиз акъатзавай пулдин та-
кьатар федеральный бюд-
жетдай чара авунва.

Эгер куь арада раб ядай
фикирдал алайбур аватlа, кве-
вай яшамиш жезвай чкада
авай поликлиникадиз хабар гуз
ва я куьн паталди къулай чка-
да раб ягъун патал «Госуслу-
ги» порталдин куьмекдалди
нубатда акъвазиз жеда.

ИСЛЕН юкъуз «Магьарамдхуьруьн район» МР-дин Ад-
министрациядин кьил Фарид Загьидинович Агьмедова
райондин ЦРБ-да коронавирусдиз талукь антитела ава-
ни, авачни тайинарун патал махсус тест тухвана.

«Чна чи чешнедалди агьалийриз вакцинациядиз ихти-
барриз жезвайди къалурун герек я.  Тlугъвалдихъ галаз
тухузвай женгина вакцинация къуватлу яракь я. Гьевес
авай гьар садавай райондин ЦРБ-диз вичин хушуналди
атана раб ягъиз жеда», къейдна вичин рахунра Фарид
Загьидиновича.

 СПОРТДИЗ КЬЕТIЕН ФИКИР
АЛАТАЙ гьафтедин эхирда,

Магьарамдхуьруьн районда
дзюдодай ва азаддиз кьурша-
хар кьунай  райондин кьве пер-
венство тешкиллувилелди
кьиле фена. Первенствояр
районда спортдин и жуьреяр
вилик тухунин, акьалтзавай
несил ватанпересвилин гьис-
серал алаз тербияламишунин
ва гьакIни мукьвара кьиле фи-
дай РД- дин первенствойра
иштиракдай  викIегь спортсме-
нар хкягъунин мураддалди
кьиле тухвана.

Акъажунар алай вахтун-
да дзюдода кардик квай меж-
дународный къайдайрай
тухвана. Дзюдодай кьудкъа-
дав агакьна спортсменри
кIуьд категориядай (38-42-
46-50-55-60-66-73- + 73)
чпин алакьунар къалурна.

Къизгъиндиз кьиле
фейи акъажунра техника-
дин рекьяй хъсан гьазурвал
къалурай Маллаев Джавид,
Ибрагьимов Магьамед,

              ДАССР –дин I00 ЙИС
  ЮБИЛЕЙДИН ГЬУЬРМЕТДАЙ ТУРНИР
АЛАТАЙ гьафтеда, ДАССР-

дин  I00 йис тамам хьуниз
талукьарна, дартсдай рес-
публикадин чемпионат кьиле
фена. Турнирдин акъ-
ажунра Махачкъала-
дай, Каспийскдай,
Кизилюртдай, Буй-
накскдай ва са жер-
ге шегьеррай, рай-
онрай яхцIурни
цIудалай виниз кас-
ди иштиракна. Тур-
нир РД- дин физи-
ческий культурадин
ва спортдин мини-
стерстводи ва И.Ша-
милан тIварунихъ
галай СКГМК- ди тешкилна
кьиле тухванвайди я.

Къизгъин гьуьжетунра
эхиримжи йисарин лидер,
Буйнакскдай тир Саврижат
Рамазановади хсуси, къу-
ша ва командадин зачетра

виридалай хъсан нетижаяр
къалурна. Буйнакскдин
агьали тир Патимат Гьа-
жимагьамедовадини къизил-

дин кьве медалл къазан-
мишна. Абур кьведни муь-
жуьд сеферда Дагъустан-
дин чемпионар я. Буйнак-
скдай тир пуд лагьай иш-
тиракчи Рагнета Хадисо-
вади командадин зачетда

къизилдин медаль къачуна.
Ам республикадин вирида-
лай жегьил чемпион хьана.

Итимрин арада Махач-
къаладай тир Фирдуси Къа-

симова хсуси зачет-
да къизилдин медаль
къазанмишна. Эльман
Алиевни Муртазали
Салихов кьвед ва
пуд лагьай чкайриз
лайихлу хьана. къу-
ша ва командадин
зачетра Кизилюртдин
агьали Азиз Азизо-
вахъ галаз къведай
кас хьанач.

Турнирдин гъалиб-
чийри ва призерри медал-
рихъ ва кубокрихъ галаз,
2I-22- февралдиз Махач-
къалада кьиле фидай СКФО-
дин чемпионатдиз путевка-
ярни къазанмишна.

КЪИЗИЛДИН  КУБОК  КЪАЗАНМИШНА
ЧIЕМЕРУКРАЙ ягъунай

Орел шегьерда кьиле
фейи, Россиядин къизил-
дин кубокдин чемпионат-
да иштиракай дагъустан-
вийри къизилдин кубок
къазанмишна.

Хсуси зачетда «Гужлу
чIемерук» классдай
экъечIай Тимур Джабраи-
лова инанмишвилелди къи-
зилдин медаль къачунал-
ди республикадин хкяна-
вай командадиз гъиляй
гъилиз физвай кубок таъ-
минарна. Гьа и къайда-
дай Мухаммад Гьажибаган-
дова буьруьнж медаль
къачуна. «Яргъи
чIемерук» классда Магь-
амедариф Мирзаеваз дуь-

ньядин чемпион Михал
Поддевалинилай са кьве
балл тIимил хьунин не-
тижада гимишдин медал-
диз лайихлу хьана.

ГьакIни «Баребоу»
классда, эхиримжи йиса-
ра гьамиша кIвенкIвечи

чкайрал алай Шахмир Ге-
бедовани гимишдин медаль
къачуна.

Россиядин чемпионатдин
«Гужлу чIемерук» классда
I баллдин тIимил хьайи
Рамазан Омаровни гимиш-
дин медалдин сагьиб хьа-
на.

 ИНВАЛИДРИН ИХТИЯРАР
ИНВАЛИДРИН ихтиярар 181 нумрадин «Россиядин Феде-

рацияда социальный рекьяй инвалидар хуьн» Федеральный
къанунди къайдада твазва. Къанунда тур эхиримжи дегиш-
вилер 2020-йисан июлдин вацра къуватда гьатнава.

Къанундал асаслу яз, инва-
лид- им начагъвилер, травмай-
рин нетижаяр ва я нукьсанар
себеб яз бедендин везифаяр
кIевиз къайдадикай хкатнавай
сагъламвал чIур хьанвай ва
гьада уьмуьрдин деривилин
кIвалах сергьятламиш хьунал
гъанвай ва ам социальный жи-
гьетдай хуьн чарасуз хьанвай
кас я.

Инвалидрин Федеральный
реестрдин делилралди, 2019-
йисан 1- декабрдал Россиядин
Федерацияда 11 миллионни
880 агъзур инвалид ава, гьа
жергедай яз 684 агъзурни 300
инвалид аялар я.

ИНВАЛИДРИЗ ГЬИХЬТИН
        ИХТИЯРАР АВА?
2020-ЙИСУЗ 1,2 ва 3- груп-

пайрин инвалидрин кьетIен
кьезилвилер (льготар) дегиш
хьанва. Тамам мумкинвилер
авачир россиянвийриз соци-
альный рекьяй хуьн патал гьу-
куматдин программайрин сер-
гьятра аваз абурун дулана-
жагъдин гьал хъсанарун патал
пулунин такьатар ва кьетIен
кьезилвилер фикирдиз къачун-
ва.

Пулуналди гьисабайла ин-
валидриз ихьтин жуьрейрин
куьмекар тайинарзава: соци-
альный (зегьметдин стаж ава-
чирбуруз), зегьметдин (зегьмет-
дин стаждин са югъ кьванни
авайбуруз) ва гьукуматдин пен-
сияр (военный къуллугъдал
алайбуруз, техногенный ава-
рийра телеф хьайибуруз ва икI
мад).

Адалай гъейри, Россиядин
Федерациядин Президентдин
Чарчел асаслу яз, 2019- йисан
1- июлдилай инвалид аялрихъ
ва аял чIавалай 1- группадин
инвалидрихъ гелкъуьнай гьар
вацра гузвай пулунин кьадар

5 500 манатдилай 10 000 ма-
натдал хкажнава. И пул къачу-
дай ихтияр ава кIвалах тийиз-
вай диде-бубайриз, аял хвави-
ле кьабулнавайбуруз, къаюм-
риз. Ихьтин пулар къачузвай-
бурун йисан юкьван жуьредин
кьадар- 470 агъзур кас ава.

    МЕДИЦИНАДИН
        ЖИГЬЕТДАЙ
      КЬЕЗИЛВИЛЕР
МЕДИЦИНАДИН кьезилви-

лерик акатзава пулсуз ва я
къимет агъуз авуна дарманар,
протезар, махсус кIвачин къа-
пар, начагъвилин гелер алудун
патал (реабилитация) медици-
надин техника ихтиярда тун ва
ам ишлемишун, бязи азар тай-
инарун (диагностикадин), гуь-
нгуьна хтунин ва сагъарун па-
тал дарманар (процедураяр)
авун.

         УЛАКЬРИН
      КЬЕЗИЛВИЛЕР
УЛАКЬРИН кьезилвилерик

акатзава инвалидрин бязи
жуьрейриз социальный стра-
хованиедин фондунин счетдай
гузвай улакьрин пулар, пулсуз

парковка, общественный улакь-
ра аваз пулсуз фин, ракьун ре-
кьин улакьар ишлемишдайла
билетдин къимет агъуз авун.

      СОЦИАЛЬНЫЙ
      КЬЕЗИЛВИЛЕР
СОЦИАЛЬНЫЙ кьезилвиле-

рик акатзава къимет агъуз аву-
на санитарно-курортный жигьет-
дай сагъаруникай менфят къа-
чудай мумкинвал гун, кIвализ
атана пулсуз гелкъуьн, юристрин
меслятрин куьмекар, пенсия-

далди таъминарун цIийи тегьер-
да гьисаб хъувун. ГьакIни инва-
лидриз лап чIехи дережадин
кIелдай чкайриз (вузриз) кьезил
шартIаралди экечIдай мумкин-
вал ганва.

   ИНВАЛИД ТИРДИ
       ТАЙИН АВУН
ИНВАЛИД тирди тайин аву-

нин регьятарнавай къайда 2021-
йисан 1- мартдалди кардик
жеда. Ида виликдай тайин авун-
вай инвалидвилин группа 2020-
йисан 2- октябрдилай 2021- йи-
сан 1- мартдал кьван авай муд-
датда яргъи ийидай, гьакIни
сифте яз инсан вич медико-со-
циальный экспертизадин Бюро-
диз татана, медицинадин теш-
килатрай атанвай чарарин бине-
даллаз инвалидвал тайинардай
мумкинвал гуда.

I943-ЙИСАН 2-февралдиз Волгадал кьиле фейи тарихдин ягъ-
унар акьалтIна. А чIавуз Донской фронтдин Военный советди Вер-
ховный Главнокомандующийдиз кхьенай: «Куь приказ тамамару-
налди, Донской фронтдин кьушунри I943- йисан 2- февралдиз сят-
дин I6-даз душмандин гьалкъада тунвай Сталинграддин группи-
ровка кукIварун ва тергун акьалтIарна… Душмандин гьалкъада
тунвай кьушунар тамамвилелди терг авунихъ галаз алакъалу яз
Сталинград шегьерда ва Сталинграддин районда ягъунар тамам-
вилелди акъваз хьанва».

И женг гъалибвилелди акьалтIунин гьакъиндай хабар совет-
рин халкьди лап чIехи шадвилелди ва дамахдалди кьабулна. 4-
февралдиз Сталинградда шегьердин ва областдин партиядин ва
советрин организацийрин руководителри, Донской ва Южный
фронтрин аскерри, командирри ва политработникри, чкадин агь-
алийри иштиракай чIехи митинг кьиле фена. Анал советрин игит
аскерриз- Сталинграддин эпопеядин иштиракчийриз тебрикдин
чар кьабулна.

ВАТАНДИН ЧIехи дяведа Ста-
линград шегьер патал кьиле
фейи ягъунри чи тарихда кьетIен
чка кьунва. Сталинград патал
кьиле фейи женгера Советрин
армияди, сифте яз Гитлеран фа-
шистрин армиядиз лугьуз теже-
дай хьтин ягъунар кьуна, фашис-
трин  ва абурун тереф хуьзвай
гъилибанрин кьушунар
кьетIендаказ кукIварна. А вахтун-
да вири дуьнья Волга вацIал кьи-
ле физвай ягъунриз кичI кваз,
дикъетдивди тамашзавай. Къе-
цепатан уьлквейрин сагьибри
гьисабзавайвал, эгер фашистри
Сталинград къачунайтIа, Совет-
рин армия тамамдаказ усал же-
дай,  абурун гьакIани хъсан ту-
шир гьал авайдалайни кIевера
гьатдай. Абур гьахъни тир. Вучиз
лагьайтIа, фашистрин Германи-
ядин тереф хуьзвай Япониядин,
Турциядин, Ирандин вил гьа инал
алай, Советрин гьукуматдал ве-
гьинал. Амма абурун фикирар
кьилиз акъатнач. Гитлеравай
Сталинград къачуз хьанач.

Сталинград патал ягъунар
гьикI башламиш хьанай?

I942- йисан июлдин вацра
фашистрин 4- танковый ва 6-
армияди румынрин, италянвий-
рин, венгеррин армийрихъ га-
лаз сигъ алакъада аваз Совет-
рин Армиядин рагъэкъечIдай
патан фронтдал бейхабардиз
гьужумна. Нетижада фашистри
чи фронтдин авангарддин сен-
герар кукIварна Дон вацIалай
элячIна, Сталинград шегьердал
гьужум башамишна. А чIавуз
Гитлеран Генеральный Штаб-
дин начальник генерал-полков-

ник Гальдера вичин журналда
кхьенай: «Сталинград патал ягъ-
унар  куьтягь хьана лагьайтIа жез-
ва, саки кьвед-пуд гьафтедилай
шегьер чиди жеда». Амма йикъар-
гьафтеяр физвай, генерал Галь-
деран фикирар, умудар кьилиз
акъатзавачир. Вучиз лагьайтIа,
Советрин кьушунри гьерекатдал-
ди цIийиз туькIуьр хъувунвай сен-
герар игитвилелди хуьзвай, а сен-
геррал куьмекдиз цIийи-цIийи ди-
визияр къвезвай.

I942- йисан сентябрдиз кьилди
Сталинградский фронт тешкилна.
Фронтдин сенгерар шегьердин лап
мукьувай физвай. Чи 64 ва 62- ар-
мийри  са шумуд виш километрдиз
яргъи хьанвай фронтдин сенгеррал
гитлерчийриз пис ягъунар кьуна.
Телефвилер кьве патайни екебур
тир, амма чи армийрихъ гьамиша
вахтунда куьмек агакьзавай, цIийи-

цIийи  дивизияр къвезвай, Гитлеран
армиядин резервияр къвердавай
кьери жезвай. Гаф кватай чкадал
лугьун, гьа и вахтунда Дагъустан-
да, дагъустанвийрикай тешкилна-
вай 4 дивизияди Сталинград патал
кьиле фейи ягъунра иштиракна,
абурун арада вишералди чи райо-
нэгьлиярни авай. Абурукай гзафбур
гьана телеф хьана. Инал заз, Ва-
тандин ЧIехи дяведин иштиракчи,
ветеран, исятда рагьметдиз фен-
вай Шихали халуди авур суьгьбет
рикIел хкиз кIанзава: «Заз Куьре ок-
ругдин военный комиссариатди ар-
миядин жергейриз къуллугъ ийиз
эвер гана. Ина армиядин жергейриз
къуллугъ ийиз эвер ганвай зун хьтин
380 призывник авай, вири лезгияр.
Сифтедай чун Батумидиз дяведин
чирвилер къачуз рекье туна. Кьве
вацралай Сталинграддин фронтдиз
акъатна. Са гьафтедин ягъунра

ТАРИХДИН  ЯГЪУНАР

иштирак авурдалай гуьгъуьниз 380
лезгидикай I7 амукьна. Амайбур
вири телеф хьана».

Ватандин ЧIехи дяведин ишти-
ракчи, рагьметлу Сефибег халудин
женгерикай мад са суьгьбет рикIел
хкиз кIанзава: «I942- йисуз Милле-
рово шегьердин патав чи полкуни
сенгерар хуьзвай. Са йифиз чи ро-
тадин командирди заз ва зи куьмек-
чи аскердиз вичин блиндаждиз эвер
гана. Ада заз лагьана: «Яб це дагъ-
устанви, исятда чи рота немсерин
сенгеррал гьужумдиз фида, вуна ви
пулемет гваз алай чкадилай чаз куь-
мекда. Рота гьужумдиз къарагъна,
за пулеметдай немсерин сенгерриз
цIай гана. Женг гуьзлемиш тавур
хьтин къатиди хьана. И женгина чи
рота саки вири телеф хьана, зални
залан хер хьана, захъ галай куьмек-
чи, пулеметдин кьвед лагьай номер
кьена».

И суьгьбетрай чаз а женгерин
къативилер, мусибатдин кьиникьар
аквазва.

Сентябрдин эхиррай фашистар
Сталинграддиз гьахьна. Женгер ше-
гьердин къене давам жезвай.
Виридалайни къати женгер трактор-
ный, баррикадный заводра, Мама-
еван кургандал кьиле физвай. А
чкаяр йикъа са шумудра гъиляй-
гъилиз физвай. Гагь немсери кьаз-
вай, ахпа чибуру гьужум хъийиз не-
мсер чукур хъийизвай. Октябрь вац-
рал кьван женгер гьа икI кьиле
фена. Фашистри ва абурун гъили-

банри Сталинград шегьер само-
летрай бомбаяр вегьез, залан ар-
тиллериядай ягъиз михьиз
барбатIнавай, ягъунар шегьердин
чкIанвай харапIайра физвай. Са
шумуд чкадилай фашистрин кьу-
шунар Волга вацIун къерехдиз
экъечIнавай. Абуруз Волга
вацIалай Сталинграддиз куьмек-
диз къвезвай чи дивизийрин кьушу-
нар аквазвай, абуруз гуьлле гузвай,
тупарай язавай. Амма гьакI ятIани
Советрин Армиядин аскерри Ста-
линградда чпин сенгерар уьтквем-
вилелди хуьзвай. Фашистрин ар-
миядин жергеяр югъ-къандавай
кьери ва зайиф жезвай.

И кар чи командованиедини
кьатIана. Сталинграддиз гьахьна-
вай 6 ва 4- немсерин армийрин
къерехрал  чи командованиеди
чинеба фашистрал гьужумдай къу-
ватар кIватIиз башламишна. Не-
мсерин разведкадиз и кардикай
эсиллагь хабар хьанач.

СССР-дин ва Россиядин тарих-
да чпин тIварар чIехи гьарфарилай
кхьенвай  маршалар Жукова, Ва-
силевскийди, Рокоссовскийди, Ва-
тутина, Чуйкова, Толбухина, Ере-
менкоди санал туькIуьрай «Са-
турн» тIвар алай контронаступле-
ниеди I9- октябрдиз ван авуна. 23-
октябрдиз яни пуд-кьуд йикъалай
Сталинграддал гьужумзавай не-
мсерин ва абурун гъилибанрин
армияр Советрин Армияди гьалкъ-
ада туна кIевна. Сифте кьиляй

гьалкъада гьатнавай фашистар
терг ийиз башламишайла чи раз-
ведкади гъалатI ахъайна. Развед-
кади чи командованиедиз гьалкъ-
ада гьатнавай кьадар 90 000 тир-
ди лагьана. Амма «Сатурн» опе-
рация башламиш хьайи са шумуд
йикъалай чи генералри гьалкъа-
да авай фашистрин кьадар са
шумуд сеферда артух тирди
кьатIана. Дугъриданни, гьалкъада
немсерин, абурун гъилибанрин 22
дивизия ва маса гъвечIи частар
гьатнавай. И кардин гьакъиндай
телеф хьайи, есирда гьатай не-
мсерив гвай документри шагьид-
валзавай. Генерал-фельдмаршал
Паулюсан 6- армия михьиз гьал-
къада авай. Гьакъикъатда, эхир-
дай чир хьайивал гьалкъада вири
санлай 330 000 немсерин ва абу-
рун гъилибанрин жаллатIар гьат-
навай.

I943- йисан 2- февралдиз Со-
ветрин 64- армиядин аскерри ге-
нерал-фельдмаршал Паулюс ви-
чин штабни галаз есирда кьуна. 3-
февралдиз Паулюсан буйругъ-
далди гьалкъада амай фашистри-
ни яракьар эцигна. Гьа идалди
саки зур йисан вахтунда кьиле
фейи Сталинграддин ягъунар Гит-
леран 6- армия михьиз ва 4- тан-
ковый армиядин гзаф пай, румын-
рин 4- армия михьиз
кукIваруналди акьалтIна.

                    Р. МУРАДАЛИЕВ.

  ОБЪЯВЛЕНИЕ
        01.02.2021
      г.Махачкала
    Оплатите за газ!

ООО «Газпром межрегионгаз Махачкала» напо-
минает, что потребителям, имеющим задолженность
за потребленный газ за 2020 год, необходимо
срочно погасить её!

Оплату необходимо  произвести до 10 числа
любым удобным способом: через кассы абонентс-
кой службы или с помощью дистанционных серви-
сов «Мой Газ», «Сбербанк-онлайн».

Неоплата или неполная оплата потребленного
газа в течение двух месяцев является основани-

ем для приостановле-
ния газоснабжения. У
некоторых злостных не-
плательщиков сумма
долга за газ исчисля-
ется десятками и сот-
нями тысяч рублей. Для
разъяснений по суммам
задолженности необхо-
димо без промедлений
обращаться в абонент-
ский пункт по месту жи-
тельства и написать
заявление.
Не копите долги

и совершайте все
расчёты вовремя!

   СПРАВКА:
Единый номер «горя-

чей линии» компании
«Газпром межрегионгаз
Махачкала» - 8-800-
200-98-04, по которо-
му можно узнать сум-
му вашей задолженно-
сти за газ, назвав
номер лицевого счёта.

В соответствии с
действующим законода-
тельством абонент
обязан вносить плату
за газ до 10 числа
месяца.
Заплатить за газ

можно:
–в «Личном каби-

нете абонента» на
сайте www.mkala-
mrg.ru или скачав
мобильную версию
«Мой ГАЗ» на свой
гаджет;
– в районных и

городских абонен-
тских службах (ад-
реса и телефоны на
сайте www.mkala-
mrg.ru или можно
узнать позвонив на
«горячую линию»).

  Главные правила правовой грамотности на каждый день
ПРОКУРАТУРА РАЗЪЯСНЯЕТ

НАБЛЮДАЯ за действиями
многих людей, в ситуаци-
ях, когда от них требова-
лось совершить какие-либо
юридические значимые дей-
ствия, т.е. такие дей-
ствия, после которых воз-
никают определённые права
и обязанности, я пришёл к
определённым выводам. Ими
я хотел бы поделиться с
вами.

Чтобы вести себя юри-
дически грамотно, не обя-
зательно иметь профильное
образование и опыт. Для
этого следует придержи-
ваться определённых пра-
вил поведения, иметь кри-
тическое мышление и обла-
дать логикой.

Первое правило, кото-
рое следует выучить, ка-
сается подписания какого-
либо договора. Никогда не
подписывайте документы не
читая их. Вы легко можете
подставить себя, и столк-
нетесь с трудностями в
будущем.

Придерживаясь всего не-
скольким принципам, при
работе с документами, вы
не будете жалеть об опро-
метчивых действиях.

1. Ни один грамотный
юрист не может за несколько
секунд прочитать договор.
Для внимательного прочте-
ния документа, его анали-
за, а в некоторых случаях
для уточнения закона или
судебный практики, может
потребоваться несколько
часов.

Если от вас хотят не-
медленного подписания до-
говора, сообщите, что ваш
юрист советует всегда чи-
тать документы, перед под-
писанием.

Не чувствуйте себя глу-
по, и не думайте, что при-
носите кому-то затрудне-

ния. Думайте в этот момент
о своих интересах.

2. Если вам документы при-
везли или прислали, и курь-
ер, например, ждёт, что вы
подпишите и отдадите их. Со-
общите, что направить их са-
мостоятельно. Всегда прове-
ряйте даже заранее согла-
сованные документы. Вторая
сторона могла в последний
момент внести в них измене-
ния, и умышленно не сообщи-
ла вам об этом.

3. Согласовывайте доку-
менты заранее. Если вы со-
бираетесь приобрести маши-
ну или недвижимость, отпра-
виться в путешествие или
купить абонемент в фитнес
центр, попросите вам при-
слать договор на электрон-
ную почту. Ознакомьтесь с
ним заранее. Вы не потеряе-
те время на пустую встречу.

4. В договоре следует об-
ратить внимание на несколько
вещей: описания сторон,
предмет договора, ответ-
ственность, порядок урегу-
лирование споров, срок дей-
ствия договора. Всё должно
быть чётко прописано, без
двойного смысла. Помните,
что суд трактует договор из
его фактического содержания,
буквально. Чем проще будут
построены фразы, тем луч-
ше. Попросите убрать всё
ненужное и непонятное.

Когда стоит отказаться от
подписания договора:

вас торопят;
документ не понятен;
содержит ошибки;
предмет договора отлича-

ется от фактических дого-
ворённостей;

вторая сторона не присут-
свует при подписании дого-
вора;

в договоре нет существен-
ных условий.

Помните, что стандартных

документов не бывает. Их
готовят юристы, которые
закладывали в них опреде-
лённый смысл. Формальнос-
тей не бывает. После под-
писания вами документа, он
становится юридически зна-
чимым для вас.

Что касается протоко-
лов, актов и прочих доку-
ментов, которые могут по-
просить вас подписать пра-
воохранительные органы. То
лучше данные документы
подписывать, также пред-
варительно прочитав их.

При этом следует совер-
шить следующие действия:

внимательно прочитать
документ и проверить его
на наличие фактических
ошибок, в том числе в пас-
портных данных;

занести в протокол на-
рушения, допущенные пред-
ставителем правоохрани-
тельного органа;

поставить прочерки во
всех пустых местах доку-
мента, чтобы нельзя было
что-либо вписать туда;

если с какими-либо фак-
тами из протокола вы не
согласны, то так и напи-
шите - "не согласен с
......";

помните, что при раз-
бирательстве, в том числе
судебном, документы будут
иметь большую силу, чем
ваши словесные показания.

Вы можете не знать за-
конов, но помнить о здра-
вом смысле требуется все-
гда. Читайте документы,
перед их подписанием, а
если вы в чём-то не уве-
рены, посоветуйтесь с до-
веренным лицом. Будьте
аккуратны и внимательны.

Помощник прокурора рай-
она, юрист 3 класса
    К.М.РАДЖАБОВ.

                         ПОСТАНОВЛЕНИЕ
25.01.2021.             №01-мр            с. Магарамкент.

О  назначении  публичных  слушаний  по  обсуж-
дению  вопроса   предоставления  разрашении  на
условно   разрешенный  вид  использования  земель-
ного  участка,  принадлежащего  на   праве  собствен-
ности   Балабекову  Ефрату  Юнусовичу

 В  соответствии   со  статьями  37. 39  Градострои-
тельного  кодекса  Российской  Федерации,  со  статьей
28  Федерального  закона   от  6  октября  2003  года  «Об
общих  принципах  организации   местного  самоуправ-
ления  в  Российской  Федерации».  Уставом  МР  «Мага-
рамкентский   район»,  Решением   Собрания  депутатов
МР  «Магарамкентский   район»  от  28  октября  2014
года  № 190- VСД  «Об  утверждении  Положения  о  пуб-
личных   слушаниях  в  муниципальном   районе  «Мага-
рамкентский    район»,  постановляю:

  1.Назначить  публичные  слушания  15.02.2021г. в
10. 00 часов  здании   администрации  сельского  посе-
ления  «село Яраг-Казмаляр».

  2. Комиссии  по   организации  и   проведению   пуб-
личных  слушаний   по  вопросу  предоставления  разре-
шения   на  условно   разрешенный   вид   использования
земельного  участка  (или)  объекта  капитального  стро-
ительства   провести  публичные   слушания  по   обсуж-
дению  вопроса  выдачи   разрешения  на  условно   раз-
решенный  вид  использования  земельного  участка,
принадлежащего  на  праве  собственности  Балабекову
Ефрату   Юнусовичу,  с   кадастровым   номером:  05:
10:00 00 52: 129,   площадью  1668  кв.м.,  по  адресу:
Россия,  РД, Магарамкентский   район, с. Яраг-Казма-
ляр, 28 м. к Югу от  ФАД «Кавказ»

  3. Комиссии  по   организации  и   проведению  пуб-
личных  слушаний  по  вопросу  предоставления   разре-
шения  на  условно   разрешенный  вид  использования
земельного участка  и  (или)   объекта  капитального  стро-
ительства  по   результатам   публичных   слушаний
подготовить   и   представить  главе   муниципального
района

 «Магарамкентский   район»   заключение  и   реко-
мендации   о  представлении   разрешения  на  условно
разрешенный  вид  использования  или   об  отказе в
предоставлении  разрешения  с  указанием  причин   при-
нятого   решения.

  4. МКУ «Отдел   строительства,  архитектуры  и
ЖКХ» МР   «Магарамкентский   район»  подготовить  про-
ект  постановлении  о   предоставлении  или   об  отказе
в  предоставлении  разрешения  на  условно  разрешен-
ный  вид   использования   земельного  участка.

                            Глава  муниципального  района
                                                           Ф.З.АХМЕДОВ.

Абдуллаев Гьамзат, Амиров Артем, Пенжали-
ев Ислам, Велижанов Марат, Букаров Магьа-
мед ва Келбиханов чпин заланвилин категорий-
ра гъалибчияр яз экъечIна. Первенстводин гъа-
либчийриз МР- дин физический культурадин ва
спортдин рекьяй отделдин грамотаяр ва меда-
лар гана.

         РЕСПУБЛИКА  ДАГЕСТАН
ГЛАВА  МУНИЦИПАЛЬНОГО  РАЙОНА
     «МАГАРАМКЕНТСКИЙ  РАЙОН»

 1

  СПОРТДИЗ  КЬЕТIЕН  ФИКИР

ЧНА винидихъ лагьайвал, районда алатай гьяд
йикъар спортдал рикI  алайбур патал лап маналубур
хьана.

31- январдиз, 2006- 2007-  йисара хьанвай жегь-
илри еке гьевесдивди азаддиз кьуршахар кьунай кьи-
ле фейи райондин первенствода иштиракна.

Ингье азаддиз кьуршахар кьунай кьиле фейи рай-
ондин первенстводин гъалибчийрин тIварар; Мевлид
Гьамзатов (Чахчах 35 кг.), Эйтибар Гьасанбеков
(Ярагъкъазмаяр 38 кг.), Ренат Гьажибеков (Чахчах 41
кг.), Шихсефиев Шихсефи (Тагьирхуьруьнкъазмаяр 44
кг), Къарабеков Муслим (Хтункъазмаяр 48 кг.), Мус-
лимов Амир (Ярагъкъазмаяр 52 кг.), Асланов Фар-
хат (Гилияр 57 кг.), Адиширинов Махач (Гилияр 62
кг.), Кьасумханов Джалил (Ярагъкъазмаяр 68 кг.),
Хударов Ислам (Магьарамдхуьр 75 кг.) ва Нурмагьа-
медов Играм ( Гилияр 85 кг.).

Чна жегьил спортсменриз ва абурун тренерриз
хьанвай агалкьунар мубаракзава ва республикадин
первенстводани абур гъалибчияр яз экъечIдайдахъ
инанмишвал ийизва.

                                                   А.АЙДЕМИРОВА.

   САГЪЛАМВАЛ
  ФИКИРДА АВАЗ


